     გაეროს გენერალური მდივნის სპეციალური წარმომადგენელი აღმოსავლეთ ევროპასა და ცენტრალურ აზიაში აივ/შიდსის საკითხებზე, პროფესორი მიშელ კაზაჩკინი
მიშელ კაზაჩკინი:

მადლობა  შეხვედრისთვის.  საქართველოში  მრავალჯერ  ვარ  ნამყოფი  და  კარგად ვიცნობ თქვენს ქვეყანას. უკანასკნელად ვიყავი 2014 წელს.


დღევანდელი შეხვედრა თქვენთან მოვითხოვე როგორც UNGASS-ზე, ნარკოტიკების მსოფლიო
პრობლემაზე   გაეროს   გენერალური   ასამბლეის   სპეციალურ   სესიაზე საქართველოს
დელეგაციის     ხელმძღვანელთან     საქართველოში     ნარკოტიკების საწინააღმდეგო პოლიტიკის განსახილველად.

    საქართველოში რამდენიმე მინისტრთან მქონდა საუბრები 2 ძირითად თემაზე:

ა) ადმინისტრაციული პროცესი -    სტანდარტების განახლება ევროკავშირის ნარკოტიკების პოლიტიკასთან შესაბამისობაში მოყვანის მიზნით;

ბ) კანონშემოქმედებითი პროცესი - ნარკოტიკების მოხმარების დეკრიმინალიზაცია, შესაბამისი სამართლებრივი პლატფორმის შექმნა ზიანის შემცირების მიზნით. - ეს საკითხი საბოლოოდ სამწუხაროდ არ მოხვდა პარლამენტში, რადგან წინააღმდეგობა შეხვდა   შინაგან   საქმეთა   სამინისტროს   მხრიდან   და   მთავრობამ   ვერ   შეიმუშავა ერთიანი პოზიცია.


ამის ფონზე მსურს თქვენთან განვიხილო თუ სად არის საქართველოს დღევანდელი ანტი-ნარკოტიკული პოლიტიკა.


ვიცი,   რომ   ზარალის   შემცირების   მიზნით   შესაძლებელი   გახდა   გადაუდებელ შემთხვევაში პოლიციის შეტყობინების მოთხოვნის გაუქმება, თუმცა ჯერ კიდევ შეუსრულებლად რჩება პოლიციის მიერ ჩარევის პრაქტიკის, შემოწმების შემცირების აუცილებლობა. მნიშვნელოვანია შემცირდეს ადამიანების შემოწმება თუ ისინი ნარკოტიკების მომხმარებლები არიან.


სამწუხაროდ  ეს  უკანასკნელი  საკითხი  კვლავაც  აქტუალურია.  რაც  უფრო  დიდი იქნება დაკავების შიში, მით უფრო მეტი იქნება მალული მომხმარებელი (the more people will go underground).


ეს მნიშვნელოვანი საფრთხეა აივ/შიდსისა და ც ჰეპატიტის ეპიდემიის გავრცელების თვალსაზრისით, რასაც ვიცი, რომ თქვენი მთავრობა დიდ ყურადღებას აქცევს.

    საკითხის შესახებ წერილობითაც მოგწერთ.

საქართველო:

მადლობას  მოგახსენებთ  საქართველოს  ჯანდაცვის  სისტემის  გაუმჯობესებისთვის გაწეული სამუშაოსთვის.


როგორც  ჩემთვის  ცნობილია,  ნარკოტიკებთან  ბრძოლის  საკითხში  საქართველომ მრავალი   ნაბიჯი   გადადგა,   მათ   შორის   საკანონმდებლო   ცვლილებების   სახით.

(მინისტრმა  ისაუბრა  საქართველოს  მიერ  განხორციელებულ  რეფორმებზე,  სესიაზე გაკეთებული განცხადების შესაბამისად).


მზად ვართ შევისწავლოთ თქვენს მიერ წამოჭრილი საკითხი, აუცილებლად ვაცნობებ თემის შესახებ საქართველოს შრომის, ჯანმრთელობისა და სოციალური დაცვის მინისტრს და შინაგან საქმეთა მინისტრს და განვიხილავთ თუ რისი გაკეთება არის კიდევ შესაძლებელი. ჩვენი მხრიდან შევეცდებით ხელი შევუწყოთ დიალოგს.









